
உயிரும் வெற்றி கொள்ளும். -
'இடம்' கூடுதல் வலிமையைச் சேர்க்கிறது என்பது கருத்து. 495.
496. கடல்ஒடா கால்வல் நெடுந்தேர் கடல்ஒடும்
நாவாயும் ஓடா நிலத்து.
நிலத்தின்கண் ஒடும் நெடுதேர் கடலின்கண் ஓடாது. கடலின்கண் ஒடும் படகும் நிலத்தின்கண் ஓடாது.
ஒடுதல் வாகனத்தின் இயல்பால் மட்டுமன்று, ஒடும் இடத்தையும் பொறுத்தது. 496.
497. அஞ்சாமை அல்லால் துணை வேண்டா எஞ்சாமை
எண்ணி இடத்தால் செயிண்.
இடத்தின் இயல்பை முற்றாக அறிந்து செய்யின் தனது அஞ்சாமை கொண்டே வெற்றி பெறலாம். வேறு துணை தேவையில்லை.
இடத்தின் வலிமை கருதி இங்ங்ணம் கூறப்பெற்றது. 497.
498. சிறுபடையான் செல்லிடம் சேரின் உறுபடையான்
ஊக்கம் அழிந்து விடும்.
வலிமைமிக்க பெரிய படையுடையானும் தம்மினும் சிறிய படையுடைய அரசனின் இடத்திற்குச்சென்று வெற்றி கொள்ள நினைத்தால் ஊக்கமிழப்பான்.
சிறுபடையுடையோண் ஆனாலும் அவனுக்கும் அவனுடைய இடத்தின் வலிமை சேர்தலின் அழிந்து விடுவான் என்று உணர்த்தியது.
1945-மகா யுத்தத்தில் இட்லர் சோவியத்தில் படையெடுத்தபோது நாட்டின் பனிச் சூழலை இட்லர் படை தாங்காமல் தோற்க நேர்ந்தது. 498.
499. சிறைநலனும் சீரும் இலர்எனினும் மாந்தர்
உறைநிலத்தோடு ஒட்டல் அரிது.
அரண் நலனும் ஆற்றலும் மிக்குடையார் அல்லர் ஆயினும் அவர்தம் இடத்தில் வெல்லுதல் இயலாது.
வசதிகள் குறைவாக உடையவரும் கூடத் தாம் பிறந்த மண்ணை அகன்று வாழும் இடத்தை ஒட்டி வாழ்ந்து விட ஒருப்படார் என்ற கருத்தும் பெறப்படுகிறது. 499.
500. கால்ஆழ் களரில் நரிஅடும் கண்அஞ்சா
வேலாள் முகத்த களிறு.
தவத்திரு குன்றக்குடி அடிகளார் உரை 151

